
Inatsisartunut ilaasortaq Naaja Nathanielsen, Inuit Ataqatigiit 

Inatsisartut 

/ 

  

  

 

Nalunami kuultisiorluni aatsitassarsiorfimmi atorfillit akileraarutaat pillugit § 37 

naapertorlugu apeqquteqaammut nr. 2012-193-imut akissut 

 

Nalunami kuultisiorluni aatsitassarsiorfimmi atorfillit akileraarutaat pillugit apeqqutit arla-

qartut Inatsisartut suleriaasianni § 37, imm. 1 naapertorlugu apeqqutigaatit. Apeqqutitit 

uannut akisassanngortinneqarput. 

 

Apeqqutit: 

1. Apeqqutinut kingullernut marlunnut akissuteqannginnerminni paaserusutat 

avammut saqqummiunneqarnissaat siunertaralugu aatsitassarsiorfiup akuer-

sinissaa anguniarlugu Naalakkersuisut aatsitassarsiorfimmut saaffiginnis-

simappat? 

2. Atorfillit ataatsimut isigalugit akileraarutaasa isertuunneqarnissaannut, ani-

ngaasaqarnikkullu soqutigisaat ilanngullugit, aatsitassarsiorfik isertuussinis-

saminut sutigut soqutiginninnersoq Naalakkersuisunit itisilernissaa kissaatigi-

neqarpoq. 

3. Taamatuttaaq paasissutissanik pineqartunik aatsitassarsiorfiup isertuussinis-

saminut aningaasaqarnikkut patsiseqartumik soqutiginninnera pillugu paasis-

sutissat pineqartut avammut saqqummiunnerisigut ingerlatseqatigiiffiup ani-

ngaasatigut annaasaqarsinnaanerminik navianartorsiorsinnaanera ilimanaa-

teqarluarsinnaanersoq, sunalu tunngavigalugu Naalakkersuisut naliliisima-

nersut Naalakkersuisunit itisileqquneqarpoq. 

4. Atorfillit ataatsimut isigalugit katillugit akileraarutigisaat pillugit aatsitassarsi-

orfiup ilaatigut aningaasaqarnikkut soqutigisai pillugit paasissutissat iser-

tuunneqarnissaat eqqarsaatigalugu aatsitassarsiorfik Naalakkersuisunit paa-

siniaavigineqarsimava? 

5. Ministerit paasissutissiisinnaatitaanerat pinngitsooratillu paasissutissiisari-

aqartitaanerat pillugu apeqqut inatsisilerituunut atuagassiat naapertoraanni, 

2011-mi aatsitassarsiorfimmi atorfilinnit nunatta karsianut aningaasat qassit 

nakkartinneqarsimanersut pillugu Naalakkersuisut akissuteqarsinnaanngitsu-

tut naliliippat? 

6. Apeqqutitut pineqartut Inuussutissarsiornermut Ataatsimiititaliamit imaluun-

niit Aningaasaqarnermut Akileraartarnermullu Ataatsimiititaliamit 

apeqqutigineqarpata Naalakkersuisut akissuteqarnissaminnut piareersimass-

appat? 

Akissutit: 

 

1)-imut 4)-mullu Apeqqummut kingullermut siulianulluunniit akissuteqarnernut atatillugu 

Naalakkersuisut selskabimut saaffiginnissuteqanngillat.  

  

2)-mut Paasissutissat inatsisit naapertorlugit inuttut isigineqarsinnaasup akissarsianik 

tunniussisarneranut akileraarutinillu A-nik unerartitsisarneranut tunngassuteqarput. 

Oqaatigineqassaaq selskabi pisussaammat akileraarutit pineqartut unerartissallugit aki-

lissallugillu.  
 
Nunatsinni aalajangerneqarsimavoq paasissutissat akileraartarnermut tunngasut nipan-
giulluinnarneqarnissaat, tak. akileraaruserinermik ingerlatsineq pillugu inatsimmi § 9. 
Aalajangersakkami ilaatigut allassimavoq akileraaruseriffimmi sulisuusut, paasissutissat 
inuit imaluunniit inatsisit malillugit inuttut isigineqartut aningaasarsiornerannut, inuussu-
tissarsiornerannut namminnerluunniit inuttut inuunerannut tunngasut susassaqann-
gitsunut nipangiulluinnartussaagaat. 
  

Taamaammat Naalakkersuisut naliliisimapput paasissutissanik Karl Lyberth-imit qinnu-

tigineqartunik ingerlatitseqqinneq tassaassasoq paasissutissanik allat susassarinn-

gisaannik, akileraaruserinermik ingerlatsineq pillugu inatsimmi § 9-mi pineqartunik 

tamanut saqqummiussineq. 

 

3)-mut Apeqqut 2-mut akissut innersuussutigineqarpoq. 

 

5)-imut Naalakkersuisut isumaqarsimapput apeqqutip aalajangersimalluinnartumut tun-

ngasuunera pissutigalugu paasissutissat Inatsisartunut akissuteqarnermi ingerlateqqis-

sallugit, taamalu tamanut saqqummiutissallugit naleqqutinngitsoq. Paasissutissanik 

Naalakkersuisuniit Inatsisartunut tunniussisarnerup Pisortani suliassat suliarineqartarne-

rat pillugu inatsimmi § 27-mi imaluunniit akileraaruserinermik inatsimmi § 9-mi aalaja-

ngersagaliuunneqannginneranik oqarneq Naalakkersuisut isumaqatigaat, kisianni aam-

ma ammasumik akissuteqarneq paasissutissat tamanut ingerlateqqinneqarnerannik pin-

ngitsoorani kinguneqartussaammat Naalakkersuisut imminnut pisussaatipput paasis-

sutissat isertuunniarlugit. 

 

6)-imut Aap.  

 

Apeqqutit pineqartut ataatsimiititaliami matoqqasumik ataatsimiinnermi 

akineqarsinnaanissaat Naalakkersuisut nalilerpaat, tassa paasissutissat 

ataatsimiititaliamut pineqartumut soqutiginaateqarsorineqarpata. Paasissutissat Inu-

ussutissarsiornermut Ataatsimiititaliamut taamatullu aamma Aningaasaqarnermut 

Akileraartarnermullu Ataatsimiititaliamut soqutiginaateqarsorineqarput. 

